
МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ 

7 ДУГААР САРЫН 09-НИЙ ӨДӨР АЮУЛГҮЙ БАЙДАЛ, 

ГАДААД БОДЛОГЫН БАЙНГЫН ХОРООНЫ 

ХУРАЛДААНЫ ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:  
	2-3

	2.
	Хуралдааны дэлгэрэнгүй тэмдэглэл:

    1.”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийн төсөл /соёрхон батлах/
    2.”Хараагүй, харааны бэрхшээлтэй болон хэвлэмэл бүтээл унших хязгаарлагдмал чадвартай хүмүүст зориулан хэвлэн нийтлэгдсэн бүтээлийг хүртээмжтэй болгохыг хөнгөвчлөх тухай” Марракешийн гэрээг соёрхон батлах тухай хуулийн төсөл /соёрхон батлах/

	4-5

5-6


Монгол Улсын Их Хурлын 2015 оны хаврын ээлжит чуулганы 
Аюулгүй байдал, гадаад бодлогын байнгын хорооны 
7 дугаар сарын 09-ний өдөр /Пүрэв гараг/-ийн 

хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр 16 цаг 45 минутад Төрийн ордны “Б” танхимд эхлэв. 

Чөлөөтэй: Сүхбаатарын Батболд, Х.Баттулга, М.Батчимэг, Д.Бат-Эрдэнэ, Б.Болор, С.Оюун.

Нэг. ”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийн төсөл /соёрхон батлах/

Хэлэлцэж буй асуудалтай холбогдуулан Батлан хамгаалахын сайд Ц.Цолмон, Батлан хамгаалах яамны Гадаад хамтын ажиллагааны газрын дарга Ч.Сосорбарам, тус газрын мэргэжилтэн М.Мөнхбаяр нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, референт С.Эрдэнэчимэг нар байлцав.

Хууль санаачлагчийн илтгэлийг Батлан хамгаалахын сайд Ц.Цолмон танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

Ж.Энхбаяр: -”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   12

Татгалзсан:                      1

Бүгд:                               13

92.3 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Л.Болд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 50 минутад хэлэлцэж дуусав. 

Хоёр. “Хараагүй, харааны бэрхшээлтэй болон хэвлэмэл бүтээл унших хязгаарлагдмал чадвартай хүмүүст зориулан хэвлэн нийтлэгдсэн бүтээлийг хүртээмжтэй болгохыг хөнгөвчлөх тухай” Марракешийн гэрээг соёрхон батлах тухай хуулийн төсөл /нэгдэн орох/

Хэлэлцэж буй асуудалтай холбогдуулан Оюуны өмчийн газрын дарга Н.Чинбат, Оюуны өмчийн газрын Зохиогчийн эрхийн хэлтсийн дарга Э.Мягмардорж нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Батлан хамгаалахын сайд Ц.Цолмон танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

Ж.Энхбаяр: -”Хараагүй, харааны бэрхшээлтэй болон хэвлэмэл бүтээл унших хязгаарлагдмал чадвартай хүмүүст зориулан хэвлэн нийтлэгдсэн бүтээлийг хүртээмжтэй болгохыг хөнгөвчлөх тухай” Марракешийн гэрээг соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   13

Татгалзсан:                      0

Бүгд:                               13

100.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Оюунбаатар Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 10 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 16 цаг 55 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА
Ж.ЭНХБАЯР

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ М.НОМИНДУЛАМ
МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
7 ДУГААР САРЫН 09-НИЙ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Ж.Энхбаяр: -Эрхэм гишүүдийн амгаланг айлтгая. Ирц бүрдсэн тул Байнгын хорооны өнөөдрийн хуралдааныг нээснийг мэдэгдье. Яаралтайгаар хэлэлцэх хоёр асуудал орж ирлээ. 

1.”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийн төслийг соёрхон батлах;

2.Хараагүй, харааны бэрхшээлтэй болон хэвлэмэл бүтээл унших хязгаарлагдмал чадвартай хүмүүст зориулан хэвлэн нийтлэгдсэн бүтээлийг хүртээмжтэй болгохыг хөнгөвчилсөн Марракешийн гэрээг соёрхон батлах тухай хуулийн төсөл.

Хэлэлцэх асуудлын талаар өөр саналтай гишүүд байна уу? Алга байна. Хэлэлцэх асуудлаа баталъя. 

12 гишүүн оролцож, 100.0 хувийн саналаар дэмжлээ.

Нэг. ”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийн төсөл /соёрхон батлах/

Нэгдүгээр асуудлыг Батлах хамгаалахын сайд Цолмон танилцуулна. Цолмон даргын микрофон асаагаарай.

Ц.Цолмон: -Эрхэм хүндэт Байнгын хорооны дарга аа, Байнгын хорооны эрхэм гишүүд ээ,

Монгол Улс, Япон Улсын харилцаа, хамтын ажиллагаа улс төр, худалдаа, соёл, батлах хамгаалах зэрэг олон салбарыг хамран өргөн хүрээнд хүрч байна. Япон Улс 2012 оноос эхлэн гадаадын улс орнуудын батлах хамгаалах салбарт тусламж үзүүлдэг болсон бөгөөд боловсрол, хүний нөөцийн чиглэлээр өөрсдийн туршлагыг хуваалцах, тусламжийг өргөжүүлэхэд чиглэсэн бодлого баримталж, Япон Улсын Батлан хамгаалах яамнаас чадавхыг нэмэгдүүлэх хөтөлбөрийг гадаадын улс орнуудад хэрэгжүүлж байна. Монгол, Японы стратегийн түншлэлийн дунд хугацааны хөтөлбөрт тусгагдсан Монгол Улсын зэвсэгт хүчний чадавхыг бэхжүүлэх хамтын ажиллагаа болон энэхүү хөтөлбөрийн хүрээнд манай улстай хамтран цэргийн инженер, цэргийн эмнэлгийн чиглэлээр 2014, 2016 онд хэрэгжүүлэхээр дэд хөтөлбөр боловсруулан ажиллаж байна. Монгол, Японы батлан хамгаалах салбарын хамтын ажиллагааны хүрээнд Монгол Улсын Засгийн газрын 2015 оны 5 дугаар сарын 11-ний өдрийн хуралдаан болон Улсын Их Хурлын Аюулгүй байдал, гадаад бодлогын байнгын хорооны 5 дугаар сарын 26-ны өдрийн хуралдаанаар ”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийг тус тус хэлэлцүүлж, 6 дугаар сарын 02-ны өдөр гарын үсэг зурсан болно. Хэлэлцээрийн төслийн 3 дахь хэсэгт Монгол Улсын Засгийн газар нь мэргэжилтнүүд, төлөөлөгчдийг консулын төлбөр, гаалийн татвар, хураамжаас гадна нэгдүгээр хэсэгт заасан тоног төхөөрөмж, материал хэрэгслийг оруулж ирэх импортын зөвшөөрөл, гадаад валютын гэрчилгээ авах, татвараас чөлөөлнө гэж заасан нь Олон улсын гэрээний тухай хуулийн 10 дугаар зүйлд заавал соёрхон батлах олон улсын гэрээний 2-т Монгол Улсын хууль тогтоомжид зааснаас өөр журам тогтоож байгаа олон улсын гэрээ хэлэлцээрт хамарч байна гэж үзэн уг хэлэлцээрийг Олон улсын гэрээний тухай хуулийн 8 дугаар зүйлийн 1 дэх хэсэгт Монгол Улсын Их Хурлаар соёрхон батлуулахаар байгуулах олон улсын  гэрээний төслийг Засгийн газар зохих журмын дагуу Улсын Их Хуралтай зөвшилцөж, шийдвэр гаргана гэж заасанд нийцүүлэн Улсын Их Хурлын холбогдох Байнгын хороотой зөвшилцөн Улсын Их Хурлаар соёрхон батлуулах саналтай байна. Холбогдох шийдвэрийг гаргаж өгнө үү.

Ж.Энхбаяр: -Баярлалаа. Хэлэлцэж байгаа асуудалтай холбогдуулан асуулт асуух гишүүд байна уу? Алга байна. Үг хэлэх гишүүн байна уу? Алга байна. Санал хураалт явуулна. 

”Хүмүүнлэгийн тусламж үзүүлэх, гамшгийн үр дагаврыг арилгах болон Нэгдсэн Үндэстний Байгууллагын энхийг сахиулах ажиллагааны чиглэлээр сургалт хэрэгжүүлэхэд хамтран ажиллах тухай Монгол Улсын Засгийн газар, Япон Улсын Засгийн газрын хоорондын хэлэлцээр”-ийн төслийг соёрхон батлах нь зүйтэй гэсэн томьёоллоор санал хураалт явуулъя. 

13 гишүүн оролцож, 92.3 хувийн саналаар дэмжлээ. 

Хоёрдугаар асуудал. 

Хоёр. “Хараагүй, харааны бэрхшээлтэй болон хэвлэмэл бүтээл унших хязгаарлагдмал чадвартай хүмүүст зориулан хэвлэн нийтлэгдсэн бүтээлийг хүртээмжтэй болгохыг хөнгөвчлөх тухай” Марракешийн гэрээг соёрхон батлах тухай хуулийн төсөл /нэгдэн орох/

Ажлын хэсэг Чинбат Оюуны өмчийн газрын дарга, Мягмардорж Оюуны өмчийн газрын Зохиогчийн эрхийн хэлтсийн дарга. Хуулийн төслийн танилцуулгыг Засгийн газрын гишүүн Цолмон хийнэ. 

Ц.Цолмон: -“Хараагүй, харааны бэрхшээлтэй эсвэл хэвлэмэл бүтээл унших бэрхшээлтэй хүмүүст зориулан хэвлэн нийтлэгдсэн бүтээлийг хүртээмжтэй болгох тухай Марракешийн гэрээ нь Дэлхийн Оюуны Өмчийн Байгууллагын зохиогчийн эрхийн салбарын олон улсын гэрээний хамгийн сүүлийн баталсан гэрээ юм. 

Энэхүү гэрээ нь хүнлэг ёс, нийгмийн хөгжилд тус дэм болох чухал гэрээ бөгөөд гол зорилго нь хараагүй, харааны бэрхшээлтэй хүмүүст зориулан зохиогчийн эрхийн хамгаалалтаас чөлөөлөх, хязгаарлах боломж олгох явдал юм. Хэвлэн нийтлэгдсэн бүтээлийг хараагүй болон харааны бэрхшээлтэй хүмүүст зориулан тэдний хүртэж болох хэлбэрт шилжүүлэх, ийм бүтээлийг хараагүй болон харааны бэрхшээлтэй хүмүүст зориулан үйлчилгээ үзүүлэх эрх бүхий байгууллагаас хилээр нэвтрүүлэх, хуулбарлах, нийтэд түгээхэд зохиогчийн эрхийг хязгаарлах, чөлөөлөхтэй холбоотой зохицуулалтыг гишүүн орнууд үндэсний хууль тогтоомжоор бий болгохыг шаарддаг. 

Энэхүү гэрээгээр эрх бүхий байгууллагыг тодорхойлж, гүйцэтгэх үүргийг тодорхойлсон бөгөөд ингэснээр  хараагүй болон харааны бэрхшээлтэй хүмүүст зориулан хууль бусаар ашиг олох боломжийг хязгаарласан. Олон улсын гэрээний тухай хуулийн 10 дугаар зүйлийн 1-д заавал соёрхон батлах олон улсын гэрээний талаар заахдаа Монгол Улсын бүрэн эрхт байдал, аюулгүй байдал, нутаг дэвсгэр, улсын хил болон хүний салшгүй эрхтэй холбогдсон олон улсын гэрээ гэж заасан бөгөөд оюуны бүтээл туурвих, үр шимийг нь хүртэх эрх нь Монгол Улсын Үндсэн хуульд заасан хүний үндсэн эрх тул энэхүү гэрээг зайлшгүй соёрхон батлах ёстой байна. 2015 оны 4 дүгээр сарын 15-ны байдлаар тус гэрээнд Аргентин, Салвадор, Энэтхэг, Мали, Парагвай, Сингапур, Арабын Эмиратын Нэгдсэн Улс, Урагвай зэрэг 8 орон гишүүнээр элсээд байгаа бөгөөд энэхүү гэрээ хүчин төгөлдөр болоход 20 орон гишүүнээр элсэн орох шаардлагатай байгаа юм. 

Иймд Монгол Улс хүний эрхийг дээдэлсэн ардчилсан орны хувьд Дэлхийн оюуны өмчийн байгууллагын энэхүү хүнлэг энэрэнгүй гэрээнд нэгдэн ороход манлайлах ёстой гэж үзэж байна. Хэлэлцэн холбогдох шийдвэр гаргаж өгөхийг хүсье. Анхаарал тавьсанд баярлалаа.

Ж.Энхбаяр: -Баярлалаа. Хуулийн төсөлтэй холбогдуулан асуулт асуух гишүүд байна уу? Алга байна. Үг хэлэх гишүүн байна уу? Алга байна. Марракешийн гэрээнд нэгдэн орох тухай хуулийн төсөлд нэгдэн орох нь зүйтэй гэсэн томьёоллоор санал хураалт явуулъя.

Санал хураалтын дүнг танилцуулъя. 13 гишүүн оролцож, 100.0 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Оюунбаатар танилцуулна. Түрүүний асуудлыг батлах хамгаалахтай холбоотой асуудлыг Улсын Их Хурлын гишүүн Болд танилцуулна. Байнгын хорооны өнөөдрийн хуралдааны хэлэлцэх асуудал дууссан тул өндөрлөлөө, гишүүддээ баярлалаа. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
М.НОМИНДУЛАМ

